Supliches
Assënza / Palsacrusc Bbb
Dî, nosc Pere,
cun la festa da incö sunse cherdá da porté inant l’opra de Gejú, 
da jí fora te döt le monn, concret, te chël post olach’i sun y olach’i rovun.
Da susc ne sunse nia bugn, Gejú nes á impormetü so Spirit y süa presënza 
cina ala fin di tëmps.
1) Sciöche mëmbri dla Dlijia sunse la bocia, les mans y i pîsc de Gejú. 
Dái al papa, ai vëschi, ai proi y a düc i cristians ligrëza, ardimënt y amur da incundé le vangele (chît)      
Crist, ascútesse - Crist, ejaudëscesse.
2) Le vangele á la forza da mioré le monn!
Fá che i raporc inanter i popui y le deport dla jënt cun la natöra vëgnes animá dala parora de Dî (chît)

Crist, ascútesse - Crist, ejaudëscesse.
3)  Al n’é tröc che s’aspeta da nos de bunes parores y mans che dëida.
Fá ch’i odunse la meseria incër nos ia y ch’i daidunse olach’i un la poscibilité
(chît)

Crist, ascútesse - Crist, ejaudëscesse.
4) I apostui ê abiná cun les ëres y cun Maria tl’oraziun y periâ do le Spirit Sant.
Animëia la oraziun te nosta comunité y te nostes families, 
deache porsones, che prëia y confida, é atramënter (chît)
 (chît)

Crist, ascútesse - Crist, ejaudëscesse.
5) I tignun incö la Festa dla Uma
Bel Dî, creatur dl monn, t'as senté ite te tüa creaziun le gran mister dla maternité, 
sciöche ejëmpl de to gran amur por nos: 
- Bel Dî, i te dijun dilan che te nes as scinché a düc na uma. 
- I te dijun dilan dl amur y dles ligrëzes che les mames pó avëi cun nos mitans y mituns.
- Bel Dî, dái  la sanité, la forza y la paziënza che nostes mames adora cun nos.
- I periun por les mames de döt le monn che á de gran crusc da porté.
- I periun ince por chës ëres che se dejidrass tan n pope. 
- I periun ince por chi che á tut sö n möt o na möta y pó insciö ester mama y tata.
 (chît)

Crist, ascútesse - Crist, ejaudëscesse.
5) I periun che les umes y les lâs che n'é nia plü danter nos 
ciafes da Idî le paiamënt ch'ares n'á nia ciafé söla tera 
(chît)

Crist, ascútesse - Crist, ejaudëscesse.
Tres Gejú Crist periunse Idî nosc Pere; 
respognon a so vangele ch’al nes á surandé, ti portunse dant nosc lalt y nosc dilan,
sëgn te nüsc dis y por döta l’eternité. Amen.
ACLAMAZIUNS - KYRIE
Signur Gejú Crist, tö es ressorí vitorius sura la mort y la soferënza, 
acompagnëiesse te nosta vita



Kyrie eleison / Signur, pieté.
Signur Gejú Crist, inalzé a man dërta dl Pere, romagn pro nos y dëidesse








Christe eleison / Crist, pieté.
Signur Gejú Crist, tö nes as impormetü to Spirit Sant,
implëscesse cun so lominus, süa forza y so amur
Kyrie eleison / Signur, pieté.
